
	క.	
నాకిది యిష్టంబైనది

నీ కనుమానంబు వలదు నీఘనకరుణే

యీకాయమునం దుంచుచు

నాకనకాచలము సేరు మంబుజనయనా.



	 195





	తే.	
నేను రా లేదనుచు మది నీవు కొదువ

నుంచవల దింక నేనె శ్రీవ్యూహలక్ష్మి

రూపమును దాల్చి వచ్చి నీరొమ్ముమీఁదఁ

గుదురుగా నిల్చి తింక నీకుఁ గొదువ యేల?

	క.	
కరుణను బద్మావతి నం

దరమర లేకుండ యేలు మహిగిరిపైకిం

బరమజనుల రావించుచు

వరముల నొసగుచుఁ జెలంగు వనజదళాక్షా.

	సీ.	
శుభకర కార్తికశుద్ధపంచమి వచ్చు

        నప్పుడు నీపుష్పహార మొకటి

ప్రియమైనవస్త్రంబు ప్రేమతోఁ బంపించు

        చుండుము నేను మహోత్సవముల

నంగీకరించి నాయాత్మలో వెలుఁగునీ

        కన్నియు నర్పించి యచలమతిని

నిన్నుఁ జూచుచు నిందె నే నుండెదను మీరు

        శేషాద్రిమీఁద వసించి యుండుఁ



	 





	తే.	
డంచుఁ బాదంబులకు మ్రొక్కినపుడు చక్రి

వీరలక్ష్మిని వీడ్కొని వేంకటాద్రి

చెంత నావ్యూహలక్ష్మితో స్నేహ మెసఁగఁ

గలసి క్రీడించుచుండె నుత్కంఠ మెఱయ.

